
İŞİN ÜMUMİ SƏCİYYƏSİ 
 

Mövzunun aktuallığı. Azərbaycan Respublikasının zəngin resurs 
potensialına malik olması onun inkişafına və dünyada tanınmasına imkan 
verir. Bu resurslar içərisində xüsusi yer tutan termal və mineral suların 
çox cüzi bir hissəsindən istifadə edilir. Bu tip sulardan geniş miqyasda və 
səmərəli istifadə etməklə respublikamızda bir çox yeni təsərrüfat sahələri–
mineral sudoldurma müəssisələri, kimya və energetika sənayesi, tibbi 
sağlamlıq ocaqları, turizm və rekreasiya obyektləri yaratmaq olar ki, bu da 
ölkədə əmək ehtiyatlarının işlə təmin olunmasına müsbət təsir edər. 
Bunun nəticəsində işsizlik problemi qismən də olsa aradan qaldırılar, iaşə 
müəssisələri genişlənər, turistlərin ərzaq məhsullarına olan tələbatlarının 
ödənilməsi üçün kənd təsərrüfatı sahələri inkişaf etdirilər.  

Azərbaycanda mineral su mənbələri 200 qrupda cəmlənmişdir ki, 
onların da 1000-dən çox təbii çıxışları mövcuddur. Lakin onlardan yalnız 
30 qrupa qədər mineral su mənbələrində geoloji kəşfiyyat işləri aparılaraq 
istismar ehtiyatları müəyyən edilmişdi. Respublikamızda mövcud olan 
termal suların temperaturu 4oC-dən 97oC-dək dəyişir. Onların istismar 
ehtiyatı 249000 m3/sutkadır ki, onun da 43000 m3/sutkası və ya 17,3%-i 
bizim tədqiqat ərazisində yerləşir. Lakin, bu ərazilərdə olan termal suların 
ehtiyatı göstərilənlərdən iki dəfə çoxdur.  

Azərbaycan regionlarının sosial-iqtisadi inkişafının dövlət proqramla-
rında (2004-2008, 2009-2013, 2014-2018 illər) ərazilərin təbii, turizm-
rekreasiya ehtiyatlarından, o cümlədən termal və mineral sulardan səmə-
rəli istifadə edilməsi kimi məsələlərin həlli yolları hər bir iqtisadi-coğrafi 
və inzibati rayon üçün müəyyən edilmişdir. Lakin, hələki, problemin tam 
şəkildə aradan qaldırılmasına nail olunmamışdır.  

Yuxarıda göstərilənlər, Böyük Qafqazın Azərbaycan hissəsində 
yerləşən iqtisadi-coğrafi rayonlarda termal və mineral suların iqtisadi və 
sosial coğrafi istiqamətdə tədqiqi, qiymətləndirilməsi və inkişaf 
xüsusiyyətlərinin aşkar edilməsi təqdim olunan dissertasiyanın aktuallığını 
müəyyən edir.  

Tədqiqat obyekti Böyük Qafqazın Azərbaycan ərazisinə daxil olan 
Abşeron, Dağlıq Şirvan, Quba-Xaçmaz və Şəki-Zaqatala iqtisadi-coğrafi 
rayonları və bu ərazidə olan termal və mineral sulardır. 

Tədqiqatın predmeti Böyük Qafqazın Azərbaycan Respublikası 
ərazisində yerləşən termal və mineral sulardan müxtəlif təsərrüfat 
məqsədləri üçün istifadə, insan sağlamlığına təsiri, istirahətin təşkili, 
onlardan gələcəkdə daha səmərəli istifadə edilməsi yolları. 

Problemin öyrənilmə səviyyəsi. Termal və mineral sulardan səmərəli 
istifadə və onların ərazi təşkili, əhali sağlamlığının bərpası, müalicə 
istirahəti, turizm-rekreasiya imkanları və s. məsələlərinə dair Azərbaycan 
və xarici ölkə alimlərinin fikir və ideyaları ilə yanaşı, biz termal və 
mineral suları iqtisadi-coğrafi istiqamətdə tədqiq etmiş, suların tərkibi və 
debitindən asılı olaraq onları qruplaşdırmışıq. 

Tədqiqatın məqsədi və vəzifələri. Tədqiqatın əsas məqsədi Böyük 
Qafqazın Azərbaycan Respublikası ərazisində yerləşən termal və mineral 
suların müasir şəraitdə inkişaf etdirilməsinin nəzəri-metodoloji prinsiplə-
rinə əsaslanmaqla, onlardan insanların həyat fəaliyyətinin inkişafında 
mühüm yer tutan bir sıra istehsal və sosial infrastruktur sahələrinin səmə-
rəli ərazi təşkilində yerini və rolunu iqtisadi və sosial-coğrafi istiqamətdə 
öyrənmək, perspektiv inkişaf imkanlarını müəyyənləşdirməkdir.   

Dissertasiya işində aşağıdakı məsələlərin həlli qarşıya qoyulmuşdur: 
- Böyük Qafqazın Azərbaycan Respublikası ərazisində yerləşən ter-

mal və mineral suların yayılma areallarını, bölgələri və yaşayış məntəqə-
lərini, onlardan əhalinin sağlamlığının və istirahətinin təşkilində potensial  
istifadə imkanlarını müəyyən etmək; 

- termal və mineral sulardan səmərəli istifadə və bu sahənin optimal 
ərazi təşkilinin iqtisadi-coğrafi əsaslandırılması; 

- termal və mineral sulardan səmərəli istifadə məqsədi ilə infrastruk-
tur sahələrinin əsaslı surətdə yenidən qurulması və iqtisadi-coğrafi qiy-
mətləndirilməsi; 

- termal və mineral sulardan hər bir inzibati rayonda tutduğu mövqe 
və onlardan istifadə səviyyəsinin səmərəlilik göstəricilərinin əsaslandırıl-
ması; 

- tədqiqat ərazisində termal və mineral suların gələcəkdə səmərəli 
ərazi təşkili və inkişafı üçün kompleks təklif və tövsiyələr vermək. 

Tədqiqatın metodikası. Termal və mineral suların inkişafı və səmərəli 
ərazi təşkili məsələlərində müqayisə, tarixilik, statistik, kartoqrafik (CİS 
texnologiyası), iqtisadi və sosial modelləşmə və s. metodlardan istifadə 
edilmişdir. 

Tədqiqatın informasiya bazasını Azərbaycan Respublikası Mədə-
niyyət və Turizm Nazirliyinin, Azərbaycan Respublikası İqtisadiyyat 
Nazirliyinin, Azərbaycan Respublikası Sənaye və Energetika Nazirliyinin, 
Azərbaycan Respublikası Ekologiya və Təbii Sərvətlər Nazirliyinin fond 
materialları, Azərbaycan Dövlət Statistika Komitəsinin nəşr etdirdiyi 
məcmuələr, Azərbaycan Respublikasının mövcud qanunvericilik bazası, 
dövlət proqramları, bu sahədə tədqiqat aparmış alimlərin elmi əsərləri, 

metodiki göstərişləri, eləcə də müəllifin apardığı elmi-tədqiqat işlərinin 
nəticələri təşkil edir. 

 
Müdafiəyə çıxarılan əsas müddəalar: 
1. Termal və mineral sulardan səmərəli istifadənin iqtisadi və sosial-

coğrafi aspektdə elmi-nəzəri və metodoloji əsasları. 
2. Böyük Qafqazın Azərbaycan Respublikası ərazisində yerləşən 

termal və mineral sularının iqtisadi-coğrafi baxımdan qruplaşdırılması və 
qiymətləndirilməsi. 

3. Böyük Qafqazın Azərbaycan Respublikası ərazisində yayılan və 
potensial inkişaf imkanlarına görə fərqlənən termal və mineral suların 
təsərrüfat baxımından qiymətləndirilməsi və sosial infrastrukturun ərazi 
təşkilinə təsiri.  

4. Tədqiqat ərazisinin termal və mineral sularının CİS texnologiyası 
vasitəsilə xəritələşdirilməsi və onlardan təsərrüfatın müxtəlif sahələrində 
istifadə imkanları.  

Tədqiqatın elmi yenilikləri: 
- Termal və mineral suların təsərrüfat baxımından qiymətləndirilməsi 

aparılmış, suların insan sağlamlığına təsiri yolları və potensial imkanları 
iqtisadi və sosial-coğrafi aspektdə müəyyən olunmuşdur. 

- Böyük Qafqazın Azərbaycan Respublikası ərazisində yerləşən hər bir 
inzibati rayonunda termal və mineral sular qruplaşdırılmış, onların sosial 
infrastrukturun ərazi təşkilinə təsiri elmi cəhətdən əsaslandırılmışdır. 

- Böyük Qafqazın Azərbaycan Respublikası ərazisində yerləşən termal 
və mineral suların müasir və perspektiv inkişaf imkanlarını əks etdirən 
CİS texnologiyası əsasında ilk dəfə 1:200000 miqyasda xəritəsi tərtib 
edilmiş və rayonlaşdırılma aparılmışdır. 

Tədqiqatın elmi-praktiki əhəmiyyəti. Dissertasiya işinin nəticələri 
Böyük Qafqazın (Azərbaycan Respublikası daxilində) termal və mineral 
sularının təsərrüfat baxımından qiymətləndirilməsində mühüm praktiki 
əhəmiyyət daşıyır. Tədqiqat işinin məzmununda əksini tapmış tövsiyələr, 
Şəki-Zaqatala, Dağlıq Şirvan, Quba-Xaçmaz və Abşeron iqtisadi-coğrafi 
rayonlarında mövcud olan termal və mineral suların müasir vəziyyəti və 
istifadə perspektivlərinə dair verilən təkliflər regionların sosial-iqtisadi 
inkişafı ilə bağlı dövlət proqramları tərtib olunan zaman istifadə oluna 
bilər. Bununla yanaşı, dissertasiyada aparılan təhlillər, müəyyən olunan 
tendensiyalar, tərtib olunan xəritələr və s. tədqiqatçı alimlər üçün elmi 
materialdır. 

Tədqiqatın aprobasiyası. Dissertasiya işinin ayrı-ayrı hissələri, 
müddəaları və əsas nəticələri “Fundamental və tətbiqi elmlərin (yer, 
texnika və kimya) aktual problemlərinin həllində multidissiplinar yanaş-
manın rolu” I Beynəlxalq elmi konfransda (Bakı, 2014); “Thermam 2015- 
IV” Beynəlxalq istilik-fiziki xassələr simpoziumda (Bakı, 2015); 
“Azərbaycanın qeyri-neft sektorunda innovasiya fəaliyyətinin genişlən-
dirilməsi” respublika konfransında (Bakı, 2016); “Azərbaycan Respubli-
kasında demoqrafik inkişaf: əhali məskunlaşmasının perspektivləri və 
regional problemləri” respublika konfransında (Şəki, 2016) müzakirə 
edilmişdir. 

Tədqiqat işinin mövzusuna dair 15 elmi məqalə çap olunmuşdur. 
Dissertasiyanın quruluşu və həcmi. Dissertasiya işi giriş, 3 fəsil, 

nəticə və təkliflər, ədəbiyyat siyahısından ibarətdir. Kompüter yazısı ilə 
158 səhifəlik dissertasiyaya 10 cədvəl, 6 diaqram, 9 şəkil, 6 xəritə-sxem, 
132 adda ədəbiyyat siyahısı əlavə edilmişdir. 

 
DİSSERTASİYA İŞİNİN QISA MƏZMUNU 

 
Girişdə mövzunun aktuallığı, öyrənilmə səviyyəsi, məqsəd və vəzi-

fələri, tədqiqatın obyekti və predmeti, nəzəri və metodoloji əsasları, 
informasiya bazası, elmi yenilikləri, praktiki əhəmiyyəti müəyyən edilir. 

Dissertasiyanın “Termal və mineral suların öyrənilməsinin nəzəri 
və metodoloji əsaslari” adlanan birinci fəslində respublikanın sosial-
iqtisadi inkişafında termal və mineral sulardan istifadənin rolu və yeri 
müəyyən edilmişdir. Burada müasir şəraitdə Böyük Qafqaz ərazisindəki 
termal və mineral sulardan səmərəli istifadənin əsas inkişaf problemləri və 
onların həlli yolları əsaslandırılır. 

Aparılan elmi və analitik təhlillər göstərir ki, Azərbaycan 
respublikasının digər regionları ilə müqayisədə Böyük Qafqaz təbii-
coğrafi ərazisinə aid olan  iqtisadi-coğrafi rayonların termal və mineral 
suları geoloji baxımdan öyrənilsə də, buradakı təbii ehtiyat potensialının 
kompleks tədqiqi məsələləri istisna təşkil edir. Bu məqsədlə, Böyük 
Qafqaz təbii-coğrafi ərazisinin termal və mineral sularının təsərrüfat 
baxımından qiymətləndirilməsi üçün Q.V.Abix, İ.A.Voevodski, 
D.O.İqnatoviç, İ.Q.Kanevski, K.A.Nikitin, M.V.Skorov, A.E.Konşin, 
V.İ.Olenov, Ş.F.Mehdiyev, M.Ə.Qaşqay, Ə.Q.Əsgərov, İ.İ.Tağıyev, 
İ.Ş.İbrahimova, A.M.Babayev, N.A.Babaxanov, İ.A.Əliyev və başqa 
alimlərin əsərləri, onların fikir və ideyaları mühüm əhəmiyyət kəsb edir. 
Bu mənbələr coğrafiya elminin müxtəlif sahələrini əhatə etməklə, 

problemin iqtisadi və sosial-coğrafi baxımdan öyrənilməsinə xeyli kömək 
etmişdir. 

Bu fəsildə təbiətdən istifadənin metodikasının aktual məsələləri – 
termal və mineral suların öyrənilməsinin tarixi inkişaf mərhələləri, dünya 
təsərrüfatında termal və mineral sulardan istifadə imkanları və onların 
Azərbaycanda tətbiqi, Dövlət proqramlarına məqsədli yanaşmalar, alter-
nativ enerji, içməli və məişətdə, turizm-rekreasiya və insan sağlamlığında 
istifadəsi, təbiətdən və təbii sərvətlərdən istifadə strukturunun ekoloji 
tarazlıq prinsipi işlənilmişdir. 

Azərbaycanın Böyük Qafqaz ərazisindəki termal və mineral suların 
öyrənilməsini şərti olaraq üç dövrə bölmək olar: 

I dövr - Çar Rusiyası dövründən, Sovet hakimiyyəti illərinədək; 
II dövr - Sovet hakimiyyəti illəri; 
III dövr - Azərbaycan Respublikasının müstəqillik illəri. 
Çar Rusiyası dövründə termal sular haqqında çap olunmuş bütün 

məlumatlar əsasən geoloji, hidrogeoloji, az bir hissəsi isə tibb 
istiqamətində yazılan kitab və məqalələrdir. Bu tarixi əsərlər  içərisində 
termal suların coğrafi məsələlərinə, o cümlədən sosial-coğrafi istiqamətdə 
öyrənilməsinə aid heç bir tədqiqat işi olmamışdır. Beləki, Abşeron 
yarımadasında qazılmış neft quyularından çıxan isti suların, termal sular 
kimi öyrənilməsi heç də onların qarşısına əsas tədqiqat obyekti kimi 
qoyulmamışdır.  

Azərbaycanda termal və mineral suların öyrənilməsinə dair məlumatlar 
keçən əsrin ikinci yarısından başlanır. Ə.H.Əsgərovun məlumatına əsasən 
Azərbaycanın termal və mineral suları haqqında ilk yazılara “Qafqaz” 
qəzeti səhifələrində və “Селебный Кавказ” jurnalında, həmçinin “Мате-
риалы для геологии Кавказа” dərgisinin 31, 61, 63-cü saylarında qeyd 
olunmuş, Sovet hakimiyyəti illərində isə Azərbaycanda yeni-yeni termal 
və mineral su mənbələri müəyyən edilmiş, onlar dövlət dəstəyi ilə Rus və 
Azərbaycan geoloqları və hidrogeoloqları tərəfindən öyrənilmişdir. 

Üçüncü dövr tarix üçün o qədər də böyük müddət olmasa da, termal və 
mineral suların öyrənilməsi istiqamətində müəyyən dəyişikliklər baş 
vermişdir. Belə ki, göstərilən müddətdə də, əvvəlki iki dövrdə də olduğu 
kimi termal və mineral sular geoloqlar, hidrogeoloqlar tərəfindən daha 
geniş tədqiq edilmişdir. Bu dövrdə göstərilən sahəyə dair nəşr olunmuş 
monoqrafiya və məqalələr üstünlük təşkil etmiş, lakin termal və mineral 
suların coğrafi istiqamətdə öyrənilməsinə dair tədqiqat işləri demək olar 
ki, aparılmışdır.  

Termal sular – yerin dərin qatlarından onun səthinə müxtəlif kimyəvi 
elementlərlə birlikdə çıxan yüksək temperaturlu yeraltı sulardır.  

Azərbaycan Respublikasında dünyada məlum olan bütün mineral 
suların tipləri, sinifləri və növləri yayılmışdır. Bu da respublikamızın 
mürəkkəb geoloji və hidrogeoloji quruluşa malik olması ilə əlaqədardır. 
Azərbaycanda mineral sular kimyəvi tərkibinə görə 10 qrupa bölünür:  

1. hidrokarbonatlı mineral sular;  
2. hidrokarbonat-xlorlu mineral sular;  
3. hidrokarbonat-xlorlu-sulfatlı mineral sular;  
4. hidrokarbonat-sulfatlı mineral sualar;  
5. xlorlu-hidrokarbonatlı mineral sular;  
6. xlorlu-mineral sular;  
7. xlorlu-sulfatlı mineral sular;  
8. sulfatlı-xlorlu mineral sular;  
9. sulfatlı-hidrokarbonatlı mineral sular;  
10. kuporoslu mineral sular. 
Azərbaycanın mineral sularından səmərəli istifadə edilməsi məqsədilə 

kimya sənayesində yod, brom, bor, soda və s. mineral duzların istehsa-
lında, termal sulardan isə ucuz enerji mənbəyi kimi binaların və istixana-
ların qızdırılmasında perspektivli hesab olunduğu üçün bir sıra layihələr  
işlənib hazırlanmışdır. 

Böyük Qafqazın Azərbaycan Respublikası daxilində ərazisi 23,5 min 
km², əhalisi 7 mln nəfərdən çox olub, 16 inzibati rayonu özündə birləş-
dirir. Böyük Qafqazın Azərbaycan Respublikası daxilindəki termal su 
ehtiyatlarını əks etdirən xəritə-sxem CİS texnologiyası vasitəsilə 1:200000 
miqyasda tərtib edilmiş və şək. 1-də verilmişdir. Göstərilən ərazilərdə 
olan termal suları istifadəyə cəlb etməklə məişətdə və digər sahələrdə 
istilik enerjisinə olan ehtiyacın bir hissəsini ödəmək mümkündür. 

Cədvəl 1-də Böyük Qafqazın termal sularının ən çox yerləşdiyi inzibati  
rayonların adları, termal suyun adı, debiti, çıxma temperaturu və qaz 
tərkibləri verilmişdir. 

Respublika üzrə termal suların proqnoz istismar ehtiyatları aşağıdakı 
kimi qiymətləndirilir: 

- Böyük Qafqazın cənub yamacı - 2000 m3/sutka (t=30-50°C); 
- Quba-Xaçmaz zonası - 21000 m3/ sutka (t=40-85°C); 
- Abşeron yarımadası - 20000 m3/ sutka (t=40-90°C). 

Cədvəl 1 
Böyük Qafqazın termal sularının coğrafi yayılma arealları 

Mənbə: Исрафилов Ю.Х. и др. / «Составление Атласа минеральных вод Азербай-
джанской Республики». Отчет по научно – исследовательской работе. 
Исполнительный срок 01.04.2009-01.12.2011, Институт Геологии АНАН: Баку, 2011 

Sıra 
№-si Rayon Termal suyun 

(bulağın) adı 
Debiti, 
dm3/s t, °C Qaz 

tərkibi 
1. Qəbələ Qəmərvan 1 – 1,1 34-40 H2S 
2. Qəbələ Yengicə - 32 H2S 
3. Qax Kümrükbulaq  (sağ 

və sol sahil) 
0,04–0,23 26,5-

30,5 
H2S 

4. Qax Kümrükbulaq 0,04 26 CH4 
5. Qax Oğlanbulaq № 1 - 38,4 H2S 
6. Qax Oğlanbulaq № 2 0,001 40 - 
7. Qax Oğlanbulaq № 3 0,001 40 H2S 
8. Qax Oğlanbulaq  2,2 42 CH4 
9. Qax Qızbulaq  1,5 38 CH4 
10. Qax Moxbulaq 0,4 30-31 CH4 
11. Oğuz Xalxal (Kərdərə) 0,001 32 H2S 
12. İsmayıllı Namazgah - 20,3 - 
13. Şamaxı Çağan 0,0005–

0,05 
25-31 H2S; CH4 

14. Şamaxı Çağan (cənub) 0,02 29 CH4 
15. Quba Cimi № 1 0,08–0,4 42-43 H2S; N2 
16. Quba Cimi (isti) 0,09–0,43 41-43 H2S; CO2 
17. Quba Cimi (isti – 2) 0,03 32 - 
18. Quba Cimi № 2 0,04 35 H2S 
19. Quba Xaltan 1,2 – 9,6 25-48 H2S;CO2 
20. Quba Xaltan (sağ sahil) 0,16–0,9 37-47 H2S 
21. Quba Xaltan (sol sahil) 1,73–1,85 41-48 H2S 
22. Quba Xaşı 0,0015–

1,5 
40-41 H2S; CO2 

23. Quba Xaşı (sağ sahil) 0,16 37 H2S 
24. Quba Xaşı (sol sahil) 1,85 40,8 H2S 
25. Quba Xanəgah (yuxarı) 4 26 N2 
26. Quba Babaçay 0,3 26 - 
27. Xaçmaz Xaçmaz - 56,0 H2S; N2 
28. Xaçmaz Palçıq - Oba - 75,0 H2S; N2 
29. Xaçmaz Sabir  - Oba - 54,0 H2S; N2 
30. Xaçmaz Muxtədir - 54,0 H2S; N2 
31. Xaçmaz 4-cü şöbə - 44,0 H2S; N2 
32. Siyəzən Gilgilçay 0,01 20 CO2 

Ümumiyyətlə, respublikamızda mövcud olan termal suların verə 
biləcəyi istilik 1 mlrd.  kaloridən artıqdır. İsti suların bir sutkada verdiyi 
istilik 800 min ton daş kömürün yanmasından alınan hərarətə bərabərdir. 
Bu potensialı nəzərə alaraq, gələcəkdə termal suların istiliyindən ictimai 
binaların qızdırılmasında bir enerji mənbəyi kimi istifadə edilməsini 
məqsədəuyğun hesab edirik. 

Dissertasiyanın ikinci fəsli “Böyük Qafqazın termal və mineral 
sularının inkişaf xüsusiyyətləri və CİS texnologiyası əsasında qiy-
mətləndirilməsi” adlanır. Bu fəsil Böyük Qafqaza aid olan Abşeron, 
Quba-Xaçmaz, Şəki-Zaqatala və Dağlıq Şirvan iqtisadi-coğrafi rayon-
larının hər birinin termal və mineral sularının səciyyəvi xüsusiyyətləri, 
yerləşdiyi ərazi, ehtiyatı, debiti, fiziki, kimyəvi tərkibi və təsərrüfat baxı-
mından qiymətləndirilməsinin müəyyən olunmasına həsr edilmişdir. 
Burada Böyük Qafqazın termal və mineral sularının Azərbaycanda bir çox 
təsərrüfat sahələrinin inkişafına təsiri göstərilməlidir. Böyük Qafqazın 
termal və mineral sularının inkişaf xüsusiyyətinin göstəriciləri, əsas 
istiqamətlərin kompleks təhlili, buraya aid olan hər bir regionun iqtisadi 
göstəricilərinin artımı ilə bərabər, təbii ehtiyatların dinamikasında baş 
verən dəyişikliklər tədqiq olunur. Termal və mineral suların təsərrüfat 
dövriyyəsinə cəlb edilməsi məqsədilə sosial-iqtisadi mexanizmləri sti-
mullaşdırmaq istiqamətləri araşdırılır.  

Azərbaycan Respublikasının zəngin termal və mineral su ehtiyatlarına 
malik olması burada müalicə-turizm və digər təsərrüfat sahələrinin inkişaf 
etdirilməsi üçün əlverişli imkanlar yaradır. Aparılan araşdırmalar göstərir 
ki, bu sahədə müxtəlif tədqiqatçılar tərəfindən 8 termal su rayonu ayrılır, 
lakin müasir dövrlərdə respublikada termal suların sayı 
dəqiqləşdirilməmişdir. 

Azərbaycanda termal suların ərazi təşkili və inkişafı məsələlərinin 
iqtisadi-coğrafi baxımdan tədqiq edilib öyrənilməsi böyük elmi praktik 
əhəmiyyət kəsb edir. Abşeron iqtisadi-coğrafi rayonunda debiti 2000 
m3/sutka olan 180-dən çox termal su mənbələrinin və digər təsərrüfat 
sahələrinin cəmlənməsi, çoxlu sayda metan, yod, brom, kükürd və s. 
tərkibli termal suların mövcud olması onlardan gələcəkdə istifadə 
imkanlarını daha da artırır. Tarixən və hal-hazırda Abşeronun termal 
suları içərisində ən çox istifadə olunanı Suraxanı termal sularıdır. 
Göstəricilərinə görə Suraxanı termal suları Matesta suyu ilə analoji 
cəhətdən eynidir.  

Quba-Xaçmaz iqtisadi-coğrafi rayonunda zəngin neft-qaz ehtiyatla-
rının olması, tektonik hadisələr və dağəmələgəlmə proseslərinin davam 

etməsi, geniş sahədə Xəzər dənizi ilə əhatələnməsi burada çoxlu sayda 
termal və mineral suların mövcud olmasının başlıca amillərindəndir. 

Quba-Xaçmaz iqtisadi-coğrafi rayonunda mövcud olan termal və 
mineral suların inzibati rayonlar üzrə payı (%) şək. 2-də verilmişdir.  

 
Şək. 2. Quba-Xaçmaz iqtisadi-coğrafi rayonunda mövcud olan termal 

və mineral suların inzibati rayonlar üzrə payı (%) 
 

Şəki-Zaqatala iqtisadi-coğrafi rayonu (əsasən Qax inzibati rayonu) 
Azərbaycanın ən zəngin termal və mineral su ehtiyatlarına malik olsa da, 
ərazinin kəskin xarakterli dağlıq relyefi, Qafqazın ən selli çaylarının 
buradan keçməsi, o qədər də dağıdıcı olmayan lakin tez-tez təkrarlanan 
zəlzələlər, sürüşmələr, uçqunlar, termal və mineral suların dağlıq ərazidə 
yerləşməsi və s. səbəblərdən regionda yerləşən termal suların çox az bir 
hissəsindən səmərəli istifadə edilir. Qax inzibati rayonunda kifayət qədər 
tanınan hidrosulfidli, hidrokarbonatlı İlisu termal su qrupları, habelə 
Əlibəyli kəndi yaxınlığında Qurmux çayının sol və sağ sahillərində və 
Qaynama adlanan sahədə mineral bulaqların kurort-turizm əhəmiyyəti 
böyük olsa da, ondan hələlik tam istifadə edilmir. Əhali sağlamlığının 
bərpa məqsədləri üçün istifadə olunan İlisu termal və mineral suları yerli 
əhaliyə çoxdan məlum olsa da, onlardan nisbətən geniş istifadə Azərbay-
can Respublikası müstəqillik əldə etdikdən sonra başlanılmışdır. Şəki-
Zaqatala iqtisadi-coğrafi rayonunda mineral və termal sular əsasında 
istirahət-müalicə obyektlərinin yaradılması əhali sağlamlığının bərpası və 
işsizlik probleminin həllində müsbət rol oynaya bilər. Bu da nəinki yerli 
əhalinin, eləcə də, xarici ölkələrdən hər il buraya çoxsaylı turistlərin 
gəlməsinə imkan yaradar. Tədqiqat ərazisində, xüsusilə də Qax inzibati 
rayonunda termal sulardan səmərəli istifadə edilməsi üçün dövlət səviy-
yəsində məqsədyönlü tədbirlər həyata keçirilməli, bu sahədə göstərilən 
çatışmazlıqları aradan qaldırmaq və onun gələcək inkişafını təmin etmək 
məqsədi ilə sahibkarlara çox aşağı faizlə, uzun müddətli kreditlər ayrıl-
malıdır. 

Dağlıq Şirvan iqtisadi-coğrafi rayonunun Ağsu inzibati rayonu istisna 
olmaqla qalan üç inzibati rayonu (Qobustan, Şamaxı, İsmayıllı) ərazilə-
rində 30-a qədər termal və mineral su mənbələri mövcuddur.   

Abşeron, Quba-Xaçmaz, Şəki-Zaqatala və Dağlıq Şirvan iqtisadi-
coğrafi rayonlarının hər birində mövcud olan termal və mineral suların 
yayılma arealı, debiti, temperaturu, minerallaşma dərəcəsi ümumiləş-
dirilmiş şəkildə dissertasiyada cədvəllərdə verilmişdir. Dissertasiyada 
həmçinin tədqiq olunan iqtisad-coğrafi rayonların hər birinin termal və 
mineral sularının yayılma xəritəsinin 1:200000 miqyasla tərtib edilməsi 
göstərilən ərazilərin turizm və rekreasiya məqsədləri üçün istifadəsini 
daha da sürətləndirə bilər. Belə ki, termal və mineral suların rəngarəng 
kimyəvi tərkibi, yüksək müalicəvi xassələri, ərazinin əlverişli coğrafi 
mövqeyi onların müalicə məqsədləri və təsərrüfatın müxtəlif sahələrində 
geniş tətbiqi üçün yaxşı zəmin yaradır. 

Üçüncü fəsil “Böyük Qafqazın termal və mineral sularının təsər-
rüfat baxımından qiymətləndirilməsi və onlardan istifadənin pers-
pektivləri”nin tədqiqinə həsr edilib. Bu fəsildə Dövlət proqramları 
çərçivəsində görülən işlər, Böyük Qafqazın termal və mineral sularından 
istifadənin perspektivləri qeyd edilmiş, onlardan istifadənin iqtisadi-
coğrafi rayonlaşdırılması aparılmış, termal və mineral su ehtiyatlarından 
istifadənin perspektivləri tədqiq olunmuşdur. 

Regionların inkişafı haqqında Dövlət proqramında (2004-2008,     
2009-2013 və 2014-2018-ci illər) nəzərdə tutulmuş məsələlər üzrə apar-
dığımız araşdırmalar nəticəsində bir sıra yeni təkliflər verilmiş, tədqiqat 
ərazisinin  termal və mineral  suları əsasında yeni sənaye sahələrinin 
yaradılması, kurort-rekreasiya təsərrüfatının inkişafının perspektivliyi və 
ətraf mühitin mühafizəsinin regional və lokal səviyyədə təkmilləşdirilməsi 
istiqamətləri öyrənilmişdir. Belə ki, “Azərbaycan Respublikası regionları-
nın 2014-2018-ci illərdə sosial-iqtisadi inkişafı Dövlət Proqramı”nda 
göstərildiyi kimi Quba-Xaçmaz iqtisadi-coğrafi rayonunda qeyri-neft 
sektorunun mühüm sahələrdən biri kimi Xəzər sahili Yalama-Nabran 
zonasından yüksək dağlığa qədər olan sahədə termal və mineral suların 
yayıldığını nəzərə alıb, bu təbii mənbələrin əsasında turizmin bir sıra 
növlərini inkişaf etdirmək olar. 

İqtisadi-coğrafi rayonun Quba inzibati rayonunda Cimi, Xaltan, Xaşı, 
Xanagah və Babaçay; Xaçmazda Nabran, Xaçmaz, Qusarçay, Xudat, 
Yalama, Palçıq oba, Sabir oba, Muxtadır, 4-cü şöbə; Şabranda Gülax, Düz 
Bilici, Baş Əmirxanlı, Zeyvə, Kurqan, Sadıxqaya, Təkyə, Uqah, Çıraq, 
Qalaaltı; Siyəzəndə Gilgilçay yaşayış məntəqəsi sahəsində termal və 

mineral sular, soyuq bulaqlar əsasında kurort-turizm komplekslərinin və 
digər xidmət sahələrinin yaradılması perspektivlidir. 

Böyük Qafqazda  termal və mineral suların təsərrüfata cəlb ediməsi 
baxımından perspektivli regionlardan biri də Dağlıq Şirvandır. Torağay, 
Böyük Kənizə, Kiçik Kənizə, Osman, Bozdağ, Ayrantökən, Daşmərdan, 
Qodukqıran palçıq vulkanları ətrafında yüksək debitli böyük təsərrüfat 
əhəmiyyətli termal və mineral sular mövcuddur. Bu sırada İsmayıllı 
inzibati rayonunda Vaşa, Həftəsov, Diyallı, Namazgah, Lahıc, Zərgəran, 
Qalagah; Şamaxıda Çağan-1, Çağan-2, Avaxıl, Əngixara, Qəleybuğurd, 
Çuxuryurd, Cabanı yaşayış məntəqələri sahəsindəki  termal və mineral 
bulaqlar regionda kurort-turizmin inkişaf etdirilməsi daha perspektivlidir. 

Azərbaycan Respublikasında coğrafi istiqamətdə aparılan tədqiqatlarda 
az öyrənilən sahələrdən biri də termal və mineral su ehtiyatlarından 
istifadənin iqtisadi-coğrafi rayonlaşdırılmasıdır. Belə bir rayonlaşdırılma-
nın aparılması üçün ilkin informasiya bazası kimi AMEA-nın Geologiya 
və Geofizika İnstitutunun, Ekologiya və Təbii Sərvətlər Nazirliyinin 
məlumatları və müəllifin şəxsi müşahidə materiallarından istifadə 
edilmişdir. Göstərilən rayonlaşdırılmanın aparılması nəticəsində termal və 
mineral su ehtiyatlarının yayılma arealları müəyyənləşdirilməklə, kurort-
turizm təsərrüfatının inkişafı və ərazi təşkilində onların nəzərə alınmasının 
vacibliyini müəyyən etmək olar. Hesab edirik ki, Böyük Qafqazın termal 
və mineral su ehtiyatlarından istifadənin iqtisadi-coğrafi rayonlaşdırılması 
ilə əlaqədar tədqiqat işləri inzibati rayonların sərhədləri daxilində 
aparılmışdır. Rayonlaşdırılma aparan zaman ilk növbədə aşağıda 
göstərilənlər nəzərə alınmışdır: 

- termal və mineral suların sayı və gündəlik debiti; 
- termal və mineral suların ətraflarında yerləşən turizm obyektlərinin 

sayı; 
- hazırda termal və mineral suların əsasında fəaliyyət göstərən kurort-

sanatoriya müəssisələrinin kəmiyyət göstəriciləri; 
- nəqliyyat və kommunikasiyanın inkişaf səviyyəsi; 
- müasir xidmət servisinin imkanları; 
- təbiət və tarixi memarlıq abidələrinin yerləşməsi və inkişafı; 
- yerli və beynəlxalq turist axınları və s. 

Yuxarıda qeyd olunanları nəzərə alaraq, Böyük Qafqazın termal və 
mineral su ehtiyatlarından istifadənin aşağıdakı iqtisadi-coğrafi rayonlaş-
dırılması sxemini (şək. 3) təklif edirik: 

1. Termal və mineral suların daha zəngin və onlardan istifadənin daha 
çox perspektivli olduğu rayon (Bakı şəhəri, Quba, Xaçmaz və Qax inzibati 
rayonları).  

2. Termal və mineral suların zəngin və onlardan istifadənin çox  
perspektivli olduğu rayon (Şabran, Şamaxı və İsmayıllı inzibati rayonları).  

3. Termal və mineral suların çox və onlardan istifadənin  perspektivli 
olduğu rayon (Qəbələ, Xızı, Qobustan və Oğuz inzibati rayonları).  

4. Termal və mineral suların az və qismən  perspektivli olduğu rayon 
(Balakən, Zaqatala, Şəki, Qusar, Ağsu və Siyəzən inzibati rayonları). 

1. Termal və mineral suların daha zəngin və onlardan istifadənin 
daha çox perspektivli olduğu rayon 47 mənbəyi özündə birləşdirən  
Bakı şəhərini, Quba, Xaçmaz və Qax rayonlarını əhatə edir.   

Bakı şəhəri ərazisində formalaşan termal və mineral sular Mərdəkan 
(debiti 50 min l/sutka), Keşlə (40 min l/sutka), Pirşağı (250 min l/sutka), 
Sarıqaya (90 min l/sutka), Bilgəh (45 min l/sutka), Qala (45 min l/sutka), 
Qaraçuxur (50 min l/sutka), Buzovna (200 min l/sutka), Nardaran (50 min 
l/sutka), Sabunçu (250 min l/sutka), Lökbatan ( 400 min l/sutka), Suraxanı 
(500 min l/sutka), Şıxov  (500 min l/sutka), Pirallahı qəsəbələri (400 min 
l/sutka) və Çilov adası (60 min l/sutka) ərazilərində yerləşməklə onların 
bazasında müalicə sanatoriyaları fəaliyyət göstərir. Bakıda böyük 
müalicəvi əhəmiyyətli termal su Şıx isti suyudur. Bunun əsasında Şıx 
kəndində revmatizm və başqa xəstəliklərin müalicəsi üçün sanatoriya 
kompleksi yaradılmışdır. Bibiheybət yaxınlığında Şıx burnu adlanan 
ərazidə 2000 m dərinlikdən çıxan kükürdlü-hidrogenli suyun temperaturu 
71ºC-dir. Suraxanı və Şıx termal sularının ümumi debiti 950 min l/sutka 
təşkil edir. Suyun tərkibində qələvi elementlər daha çoxdur. Bununla 
yanaşı, Abşeronda Buzovna, Bilgəh, Mərdəkan qəsəbələrində də mineral 
sular vardır. Bu sulardan ürək-damar və sinir sistemi xəstəliklərinin 
müalicəsində istifadə olunur.  

Həmçinin, Bakı şəhərində mövcud mineral su yataqları bazasında 
“Suraxanı” (510 min l/sutka), “Mərdəkan”, “Günəşli” və “Qaranquş” (620 
min l/sutka), “Buzovna” (80 min l/sutka), “Bilgəh” (280 min l/sutka), 
“Pirşağı”, “Qızılqum” (35 min l/sutka), “Şixov” (150 min l/sutka) 
sanatoriyaları  geniş miqyasda istifadəyə cəlb edilməlidir. Buradakı termal 
suların yüksək debitə və sənaye əhəmiyyətinə malik olmasını nəzərə 
alsaq, onların istismara cəlb edilməsi vacib probleblemlərdən biridir. 

Quba inzibati rayonunda 17 mənbə - Əmsar (70 min l/sutka), 
Təngəaltı  (85 min l/sutka), Buduq (2100 l/sutka), Yerfi (45 min l/sutka), 
Cimi (125 min l/sutka), Xaltan (100 min l/gün), Xaşı (120 min l/gün), 
Qonaqkənd (60 min l/gün), Xınalıq (75 min l/sutka), Dərk, Talış, Zıxır, 
Suqub, Xaput və s. termal və mineral su yataqları əsasında yerli 
əhəmiyyətli lisenziyalı 8 və lisenziyasız 25 turizm obyekti və müəssisəsi 
fəaliyyət göstərir.  

Xaçmaz inzibati rayonunda ümumi debiti 30 min l/sutka, temperaturu 
50-75°C olan 10 termal və mineral su yatağı - Nabran, Xaçmaz, Ləzgi-
qazma, Qusarçay, Xudat, Yalama, Palçıq-oba, Sabir-oba, Muxtadır, 4-cü 
şöbə qeydə alınmış və onların yaxınlığında 50-dən çox turizm müəssisəsi 
fəaliyyət göstərir.  

Qax inzibati rayonunda debiti  3,1 mln l/sutka olan 10 (İlisu, Oğlan-
bulaq № 1, Oğlanbulaq № 2, Oğlanbulaq № 3, Qızbulaq, Moxbulaq, 
Qaynama, Qurmux, Kümrükbulaq, Kümrükbulaq) termal və mineral su 
yataqları əsasında 11 turizm müəssisəsi fəaliyyət göstərir. 

Termal və mineral su ehtiyatları ilə daha zəngin və daha çox 
perspektivli hesab olunan rayon gələcəkdə beynəlxalq turizm bölgəsinə 
çevirməyə imkan vardır. 

2. Termal və mineral suların zəngin və onlardan istifadənin çox 
perspektivli olduğu rayona 25 mənbəyi özündə birləşdirən Şabran, 
Şamaxı və İsmayıllı inzibati rayonları daxildir.  

Şabran inzibati rayonunda debiti 27,5 min l/sutka olan 10 termal və 
mineral su yatağı (Gülax, Uçax, Düz Bilici, Baş Əmirxanlı, Zeyvə, 
Qurqan, Sadıxqaya, Təkyə, Çıraq, Qalaaltı) qeydə alınmışdır ki, bunların 
da ətrafında cəmi 3 turizm obyekti fəaliyyət göstərir.  

Qeyd edilməlidir ki, yerli və xarici turistləri daha çox cəlb edən 
“Qalaaltı otel və sanatoriya” kompleksi landşaft cəlbediciliyi və Çıraqqala 
abidəsi ilə yanaşı, əsasən böyrək xəstəliklərinin müalicəsində istifadə 
olunan mineral suyu ilə məşhurdur.  

Şabran rayonunda termal və mineral bulaqların, tarixi-memarlıq 
abidələrinin zəngin olduğunu nəzərə alıb, yerli və xarici investisiyaları 
cəlb etməklə, gələcəkdə burada yeni kurort-turizm kompleksləri yaratmaq 
olar. 

Şamaxı inzibati rayonunda debiti 505 min l/sutka olan 8 termal və 
mineral su yatağı (Çağan-1, Çağan-2, Avaxil, Əngixaran, Astraxanka, 
Qəleybuğurd,  Çuxuryurd, Cabanı) qeydə alınmışdır ki, bunların da 
ətrafında 20 turizm müəssisəsi fəaliyyət göstərir.  

İsmayıllı inzibati rayonunda debiti 440 min l/sutka olan 7 termal və 

mineral su yataqları (Vaşa, Həftəsov, Diyallı, Namazgah, Lahıc,  
Zərgəran, və Qalagah) ətrafında  23 turizm müəssisəsi fəaliyyət göstərir.  

3. Termal və mineral suların çox və onlardan istifadənin 
perspektivli olduğu rayona 15 mənbəni özündə birləşdirən Qəbələ, Xızı, 
Oğuz və Qobustan inzibati rayonları daxildir. Qəbələ inzibati rayonunda 
debiti 320 min l/sutka olan 4 termal və mineral su yataqlarının 
(Qəmərvan, Bum, Şonqar,  Yengicə) əsasında fəaliyyət göstərən 17 
turizm-istirahət mərkəzləri dağ, çay və meşə zolaqları ilə əhatə 
olunmuşdur.  

Xızı inzibati rayonunda debiti 10,5 min l/sutka olan 3  mineral su 
qeydə alınmışdır ki, onların da əsasında 5 turizm-istirahət mərkəzi 
(“Cənnət Bağı”, “Çil”, “Mərcan”, “Qızıl-Qazma” və “Səfa”)  fəaliyyət 
göstərir. Altıağac soyuq bulaqları mənzərəli Altıağac kəndinin ətrafında, 
1100 m yüksəklikdə yerləşir. Suyun temperaturu 8-13ºC-dir. Bulaqların 
suyundan yerli əhali müalicə üçün istifadə edir. 

Oğuz inzibati rayonunda debiti 200 min l/sutka olan 3 termal və 
mineral su (Ağşorbulaq, Buqozşor və Xal-xal) qeydə alınmışdır ki, onların 
da əsasında 6 turizm-istirahət mərkəzi (“Səma”, “Afra-hotel”, “Elit”, 
“Oğuz”,  “Saf Təbiət”) fəaliyyət göstərir. 

Qobustan inzibati rayonunda debiti 36 min l/sutka olan 5 mineral 
bulaq (İlaşlı, Kılıcan, Nabur, Kiyənəki, Qaracüzlü) mövcuddur. 

4. Termal və mineral suların az və qismən perspektivli olduğu 
rayona Balakən, Zaqatala, Şəki, Qusar, Ağsu və Siyəzən inzibati 
rayonları daxildir. 

Bu inzibati rayonlarda termal və mineral su yataqlarının sayı və onların 
debiti çox azdır. Burada olan sular əsasən yerli əhəmiyyət kəsb edir və 
kənd əhalisi tərəfindən istifadə olunur. Gələcəkdə onların elmi əsaslarla 
daha dəqiq öyrənilməsinə ehtiyac vardır.  

Apardığımız tədqiqat göstərir ki, hazırkı iqtisadi böhran şəraitində 
tədqiqat ərazisində qeydə alınan hər bir termal və mineral su yatağı 
sahəsində ilin bütün fəsillərində fəaliyyət göstərə biləcək sağlamlıq oca-
ğının, turizm-rekreasiya kompleksinin yaradılmasına böyük ehtiyac 
vardır. Belə müəssisələrin yaradılması ölkə büdcəsinin formalaşmasında 
əhəmiyyətli rol oynamaqla yanaşı, kənd əhalisinin respublikanın paytax-
tına və xarici ölkələrə axınının da qarşısının alınmasına və əlavə iş 
yerlərinin yaradılmasına şərait yaratmış olar. 

Dissertasiya işində müqayisə üçün ümumu gücü 5 mVt olan və qaz 
yanacağı ilə işləyən kiçik İES-lərdə birbaşa termal sulardan elektrik 
enerjisi istehsalında istifadə edilərsə, müxtəlif temperaturlu sular üçün 

gözlənilən illik iqtisadi səmərəlilik hesablanmış və nəticə cədvəl 2-də 
verilmişdir. 

Cədvəl 2 
Termal 
suyun 
tempe-

raturu °C 

25 35 45 55 65 75 

İ.Sillik,man 1445400 2890800 4336200 5781600 7227000 8672400 
 

Cədvəl 2-dən gürünür ki, termal suların temperaturları artdıqca 
onlardan elektrik enerjisi istehsalında istifadə etdikdə gözlənilən iqtisadi 
səmərə də artacaqdır. 

Böyük Qafqazın termal və mineral sularından səmərəli istifadə etmək 
və onları istehsala cəlb etmək üçün nəqliyyat və yol infrastrukturunun 
müasir tələblər əsasında qurulmasına böyük ehtiyac duyulur. Əgər hər bir 
termal və mineral su mənbəyinə gedən yol və orada olan infrastruktur 
tələbləri ödəməsə bu bölgə turizm baxımından öz əhəmiyyətini itirər. 

Regionda sosial-infrastrukturun inkişafında xarici təcrübədən də 
yararlanmaq lazımdır. Böyük Qafqazın termal və mineral sularından sə-
mərəli istifadə etməklə dağ kəndlərində turizmin təşkili və inkişafı 
bütövlükdə burada mövcud olan hər bir yaşayış məntəqəsinin inkişafına 
böyük töhfələr verə bilər. Dünyanın, eləcə də, Avropanın aparıcı ölkələ-
rində turizm sənayesi kiçik dağ kəndlərinin inkişafı və bütün dünyada 
tanınması ilə nəticələnmişdir. Ərazidə turizm obyektlərinin yaradılması, 
xidmət sferasının genişləndirilməsi, burada əksər dağ kəndlərinin sosial 
problemlərinin həlli ilə yanaşı əhalinin məşğulluq probleminin həlli üçün 
də böyük əhəmiyyət daşıya bilər. 

 
NƏTİCƏ  

 
1. Böyük Qafqazın termal və mineral sularının təsərrüfat baxımından 

qiymətləndirilməsi aparılmış, suların insan sağlamlığına təsiri yolları və 
potensial imkanları müəyyən olunmuş, ərazinin turizm-rekreasiya 
məqsədilə istifadəsini stimullaşdırmaq üçün tərəfimizdən rayonlaşdırılma 
verilmiş və xəritə (1:200000) tərtib olunmuşdur.  

2. Tədqiq olunan ərazinin termal və mineral sularından daha səmərəli 
istifadə üçün tərəfimizdən böyük miqyaslı (1:200000) xəritə tərtib 
edilmişdir. Araşdırmalar zamanı müəyyən olunmuşdur ki, Böyük 

Qafqazda termal və mineral sulardan indiyə qədər primitiv qaydada, 
əsasən əhalinin sağlamlığının bərpası məqsədləri üçün istifadə edilir. 

3. Şəki-Zaqatala və Quba-Xaçmaz iqtisadi-coğrafi rayonlarının termal 
və mineral suları sayına, debitinə, çoxsaylı xəstəliklərin müalicə 
imkanlarına görə dünyanın ən məşhur İjovski, Mineqorsk, Medji, Uqum, 
Matesta, Talqi, Saaki, Parnaus və s. sularının analoqları olmasına 
baxmayaraq indiyə qədər onlardan səmərəli istifadə edilmir.  

4. İnsan sağlamlığının bərpası üçün çox əhəmiyyətli olan termal və 
mineral su mənbələrin bəzilərinin sellər, daşqınlar və s. digər təbii fəlakət-
lər nəticəsində “gözləri” itir. Belə müalicə mənbələrinin yerləşdiyi 
sahələrdə sosial infrastrukturun və nəqliyyat-kommunikasiya sisteminin 
zəif inkişafı, bəzən də olmaması onlardan istifadəni imkansız edir.  

5. Kiçik İES-lərdə birbaşa termal sulardan elektirik enerjisi 
istehsalında istifadə edilərsə, suyun temperaturu yüksəldikcə  gözlənilən  
illik iqtisadi səmərə artır. 

Təkliflər 
1. Tədqiqat ərazisində mövcud olan termal və mineral suların dəqiq 

“inventarlaşması" aparılmalı və hər bir termal suya dair onun yerləşdiyi 
ərazi, infrastruktur sahələri ilə təminatı, suyun kimyəvi tərkibi, gündəlik 
debiti, hansı xəstəliklərin müalicəsində istifadə imkanları və s. məsələlər 
çox nəfis şəkildə bukletlərdə çap edilməli, termal və mineral sulardan isti-
fadəyə aid bütün xidmətlərin qiymətləri Azərbaycan manatı və xarici 
valyuta ilə açıq şəkildə verilməli, termal və mineral suya dair bütün 
göstərilən məlumatlar müvafiq internet saytlarında yerləşdirilməlidir. 

2. Dünya təcrübəsinə istinadən Böyük Qafqazda mövcud olan 
çoxsaylı termal və mineral suların yayıldığı ərazilərdə yeni müalicə 
istirahət komplekslərinin yaradılması Azərbaycana gələn turistlərin 
sayının artmasına imkan verər. 

3. Abşeronda əhalinin çox və sıx yerləşməsini, kommunikasiya 
sistemlərinin və müxtəlif nəqliyyat növlərinin (avtomobil, su, hava, dəmir 
yolu və s.) mövcudluğunu nəzərə alıb, bu ərazidəki termal və mineral 
sulardan yerli əhalinin sağlamlığının bərpası ilə yanaşı, xarici turistlər 
üçün bütün tələblərə cavab verən sağlamlıq mərkəzlərinin yenidən 
qurulmasını təmin etmək lazımdır.  

4. Böyük Qafqazda mövcud olan çoxsaylı termal və mineral sulardan 
yaxın gələcəkdə daha səmərəli istifadə etmək üçün tərəfimizdən aparılan 
rayonlaşdırılma və tərtib edilən (1:200000) xəritə ərazinin turizm-
rekreasiya məqsədləri üçün istifadəsini genişləndirər.  

Намазова Айтен Махир кызы 
ЭКОНОМИКО-ГЕОГРАФИЧЕСКОЕ  ИССЛЕДОВАНИЕ 

ТЕРМАЛЬНЫХ И  МИНЕРАЛЬНЫХ ВОДНЫХ РЕСУРСОВ 
БОЛЬШОГО КАВКАЗА 

 
РЕЗЮМЕ 

 
Целью диссертационной работы является определение перспек-

тивного развития экономико-географических возможностей термальных 
и минеральных вод Большого Кавказа, расположенных на территории 
Азербайджанской Республики. Для этого в работе определены области 
распространения термальных и минеральных вод, регионы и населенные 
пункты в зонах исследования, возможности их использования. В 
диссертационной работе приведены возможности использования 
термальных и минеральных вод во всем мире для различных целей, а 
также характеризуются направления их изучения и, используя мировой 
опыт, применение его для развития данной области в Азербайджане. В 
работе широко исследованы места расположения термальных и 
минеральных вод в Абшеронском, Губа-Хачмазском, Горно-
Ширванском и Шеки-Загатальском экономико-географических районах 
Азербайджанской Республики, химический состав, температура, дебеты, 
возможности использования для медицинских, энергетических целей и 
т.д.. Также были составлены карты расположения минеральных и 
термальных вод с использованием современной технологии ГИС в 
различных масштабах. В диссертации также исследуется оптимальное 
использование минеральных и термальных вод с капитальным ремонтом 
инфраструктуры и дана экономико-географическая оценка.  На иссле-
дуемых территориях была проведена группировка термальных и 
минеральных вод с учетом экономико-географического значения, 
составлена карта-схема на основе количественных показателей. 

В диссертации предложена схема экономико-географического 
районирования по использованию термальных и минеральных водных 
ресурсов, расположенных в Азербайджанской части Большого Кавказа. 
По предложенной схеме территория исследования делится на 4 района и 
для каждого района исследованы дебеты термальных и минеральных 
вод, перспективы использования, дана информация о расположенных 
поблизости оздоровительных комплексах и зонах отдыха, санаториях, 
составлена карта-схема. В диссертационной работе приведены обосно-
ванные советы и предложения о перспективах использования в будущем 
свойств минеральных и термальных вод и их территориальное 
обеспечение.  

SUMMARY 

 
The purpose of this dissertation thesis is the definition of perspectives 

developing possibilities using of thermal and mineral waters in the 
Azerbaijan Republic area of Greater Caucasus for the social and 
geographical direction. For this study, the distribution areas, regions and 
settlements, potential usage possibilities of thermal and mineral waters 
located in the investigation area is defined. In the dissertation, using and 
study of thermal and mineral water in the world for various purposes, and 
application of these experience on the future development of this field in 
Azerbaijan is given. In the work, the area, chemical composition, 
temperature, flow rate, used to treat diseases and opportunities and other 
questions of thermal and mineral waters of Absheron, Guba-Khachmaz, 
Shirvan, Sheki-Zagatala economic-geographical regions were wide 
analysed and maps of thermal and mineral waters of these regions in 
different scale using the modern CIS technology have been drawn. Here, 
reconstruction and economic-geographic assessment of infrastructure 
areas for the efficient use of thermal and mineral water was given. The 
economic-geographical grouping of the thermal and mineral waters well 
done, the map-schemes on the base of quantitative indication was draw. 

In the dissertation, the efficient use of the economic-geographical 
regionalization scheme of thermal and mineral waters located within 
Azerbaijan Republic area of the Greater Caucasus was given. According 
to this scheme, the research area is divided into four regions and flow rate, 
using perspectives, the information about the health and recreation centers 
located in the vicinity of thermal and mineral waters was given and map-
scheme have been drawn.In this dissertation, the provided various 
proposals, recommendations for the rational area organisation and 
developing of thermal and mineral waters have been given. 

